
M/S : A5, 9, A2, Al10, A4, 13

Terdapat 100,000 Kekosongan Yang Menanti Pengisian

70% Merangkumi Kumpulan Sokongan

Pengerusi Suruhanjaya Perkhidmatan Awam, Tan Sri Mahmood Adam
menunjukkan bahawa terdapat lebih kurang 100,000 kekosongan yang menanti
pengisian pada tahun ini dan 70% adalah terdiri daripada kumpulan sokongan.

Beliau mengatakan bahawa penjawat awam yang lahir pada tahun 1954 akan
mencapai tahun persaraan pada tahun ini iaitu pada usia 60 tahun dan mereka akan
bersara secara berterusan mulai bulan Januari. Maka, anggaran kekosongan yang

perlu diisi pada tahun ini akan mencapai 100,000 jawatan.

Sesetengah calon mengadu bahawa peperiksaan yang diadakan oleh pihak
S.P.A. adalah amat sukar. Tan Sri Madmood Adam juga mengakui bahawa
peperiksaan yang dianjurkan oleh S.P.A. adalah tidak mudah dan anaknya juga perlu
menduduki peperiksaan sebanyak 3 kali sebelum berjaya menjadi seorang penjawat

awam.

Beliau menunjukkan bahawa S.P.A. telah berjaya mengambil 60,059 orang pada
tahun lepas dan antaranya 38,659 adalah secara tetap dan 21,400 adalah secara
kontrak. Beliau juga mengatakan bahawa Suruhanjaya Perkhidmatan Kehakiman dan
Perundangan (SPKP) telah mengambil 254 orang Pegawai Undang-undang Gred L41

pada tahun lepas dan sebanyak 191 orang berjaya melepasi tempoh percubaan.



Suruhanjaya Perkhidmatan Kehakiman dan Perundangan (SPKP) juga telah
menguruskan 1060 kes kenaikan pangkat, 294 kes penyelarasan gaji permulaan dan

353 kes persaraan.

Selain itu, Tan Sri Mahmood Adam juga mengatakan bahawa S.P.A. akan
menganjurkan Seminar Outreach secara percuma pada setiap minggu mulai 4 Januari
2014. Sesiapa yang berminat untuk menyertai sektor awam boleh mengambil bahagian

dalam seminar ini untuk mengetahui tips dan panduan yang betul.



